
Hapo zamani za kale, kulikuwa na 
kisiwa kizuri kinachoitwa Mikokovilles.
Mikokovilles ilikuwa imejaa miti ya 
mikoko, matumbawe na mchanga wa 
pwani.
Kulikuwa na samaki wengi wadogo, 
kaa wadogo na kamba wadogo 
wakicheza na kuimba karibu na 
mikoko.
Wote walikuwa na rafiki yao bora 
kutoka kijijini, kijana mdogo anayeitwa 
Minu na tumbiri wake Kadi.



Minu aliwapenda marafiki 
zake kisamaki, kikaa na 
kikamba.

Walikuwa na marafiki wengi 
wa ndege ambao mara nyingi 
walikuja kwa likizo.

Siku moja wakati Minu na 
marafiki wake walikuwa 
wakicheza nje, mkataji 
mkubwa wa kuni wa kijiji 
hicho alifika kwenye mikoko 
na akaanza kukata miti yote 
kuuza.



Marafiki wa Minu 
walianza kulia.
Walipoteza nyumba yao na 
hawakuwa na mahali pa 
kwenda kuliko bahari ya 
bluu ya kina kirefu.
Waliogopa sana kuingia 
ndani ya bahari ya bluu ya 
kina kirefu.



Mawimbi yalikuwa makubwa 
sana katika bahari ya bluu ya kina 
kirefu. Lakini, kisamaki, kikaa na 
kikamba waliingia baharini kwa 
huzuni. 

Marafiki wao wa ndege pia 
hawakuwa na mahali pa 
kufurahiya na wakaondoka pia.

Minu al ikuwa mnyonge na 
huzuni kuona marafiki  zake 
wote kuenda mbali .

Minu na Kadi waliona upweke sana 
bila marafiki wao.



Wimbi kubwa lilikasirika 
sana na wanakijiji 
wakifukuza kisamaki, kikaa 
na kikamba kutoka 
nyumbani kwao. 

Kwa hivyo, wimbi kubwa 
likaingia kijijini na 
kuchukua mali zote za 
wanakijiji.



Minu alilia pwani akifikiria 
marafiki zake. 
Siku moja Mwanamize Mkuu 
alitokea mbele ya Minu.
Mwanamize Mkuu alikuwa 
akitafakari kwa maelfu ya 
miaka ndani ya bahari ya 
bluu ya kina kirefu na 
alikuwa amejaa hekima.
Aliuliza Minu kwanini analia.

Minu alisema "Ah! Mwanamize 
Mkuu … Marafiki zangu 
wamepotea kwenye bahari ya bluu 
ya kina kirefu … tafadhali nisaidie 
kuwapata"



Mwanamize Mkuu alitabasamu na kusema "Nitakuuliza kitendawili, 
ikiwa unaweza kupata jibu basi unaweza kupata marafiki wako".
Minu aliuliza "Tafadhali niambie kitendawili".
Mwanamize Mkuu alisema "REKEBISHA MAMA WA PWANI NA 
MENGINE YATAFUATA" na ghafla kutoweka.
Minu alichanganyikiwa … Hakujua jibu…



Minu alirudi kijijini na 
kuuliza kila mtu.

Hakuweza kupata jibu. 
Alikwenda kwenye vijiji vya 
karibu na aliwauliza 
marafiki zake wote… 
hakuna mtu aliyejua…

Mwishowe, alifika 
nyumbani akilia na mama 
yake akamuuliza "kwanini 
unalia mwanangu?".



Minu alimwambia mama yake kila kitu.

Minu alimweleza kitendawili kutoka Mwanamize Mkuu "Rekebisha 
mama wa pwani na mengine yatafuata".

Mama ya Minu alitabasamu na akasema "ni sawa kwa kutojua jibu. 
Unaweza kuwa na furaha kila wakati … nitakutunza … nitakuhifadhi 
salama".



Ghafla, Minu alihisi furaha sana. Alikumbuka kisamaki, kikaa na kikamba
wakicheza na kuimba karibu na mikoko. Aliwakumbuka wakijificha na 
kuwa na vitafunio katika mizizi ya mikoko… Sasa alijua jibu.

Jibu ni MIKOKO! Miti hiyo ni mama wa pwani … Walihifadhi kisamaki, 
kikaa na kikamba wakifurahi na salama na akawapa chakula kama mama 
yake.



Alikimbilia kijijini na kushiriki 
hadithi hiyo na kila mtu. 
Mkataji mkubwa wa kuni pia 
alisikitikia uchungu kwa 
kisamaki, kikaa na kikamba.

Siku iliyofuata ilikuwa siku 
nzuri ya kupendeza … 
Wanakijiji wote walianza 
kupanda mikoko kando ya 
ukingo wa Mikokovilles.



Mwanamize Mkuu 
alifanya miujiza na 
kufanya miti ikakua 
mikubwa kuliko hapo 
zamani kwa usiku moja.

Ghafla kisamaki, kikaa na 
kikamba walikuja 
wakicheza na kuimba 
kutoka kwa bahari ya 
bluu ya kina kirefu.



Wimbi kubwa likaja pamoja nao na kurudisha mali zote 
zilizoibiwa kutoka kijijini.



Wenyeji walianza kupanda 
miti ya mikoko zaidi na 
walilinda pwani nzuri ya 
Mikokovilles.

Wote waliishi kwa furaha 
milele!

